
Kandidati/ja: 1. Sherife Pllana
Tema: Përdorimi i burimeve dytësore në mësimdhënien e gjeografisë në shkollat e mesme të ulëta
ABSTRAKTI
Ky punim trajton përdorimin e burimeve dytësore në mësimdhënien e gjeografisë në shkollat e mesme të ulëta. Qëllimi kryesor i hulumtimit është të analizojë rëndësinë e këtyre burimeve në rritjen e cilësisë së të nxënit, në zhvillimin e të menduarit kritik dhe në rritjen e angazhimit të nxënësve. Studimi shqyrton burimet dytësore më të përdorura, përfitimet që sjellin ato, si dhe sfidat me të cilat përballen mësimdhënësit.
Metodologjia e hulumtimit është kuantitative dhe deskriptive, me të dhëna të mbledhura përmes një pyetësori të strukturuar të shpërndarë tek mësimdhënësit e gjeografisë dhe  nxënësit e shkollave të mesme të ulëta në komunën e Vushtrrisë. Analiza u realizua  përmes Google Drive, duke përfshirë përqindje, mesatare dhe grafikë ilustrues.
Rezultatet tregojnë se përdorimi i burimeve dytësore kontribuon në motivimin e nxënësve, përmirësimin e të kuptuarit të koncepteve gjeografike dhe zhvillimin e aftësive analitike. Megjithatë, sfidat kryesore mbeten mungesa e pajisjeve teknologjike dhe mungesa e trajnimeve adekuate për mësimdhënësit.
Punimi përfundon me rekomandime konkrete për përmirësimin e kushteve teknologjike, trajnimin e mësimdhënësve dhe integrimin e metodave të kombinuara tradicionale dhe moderne.
Fjalët Kyqe: burime dytësore, gjeografi, mësimdhënës, nxënës, shkollë etj











Kandidati/ja: 2.  Arta Behrami Berisha 
Tema: Rëndësia e përdorimit të drejtë të zanores ë në shkrim nga nxënësit e klasës së VII-të

Abstrakti

Gjuha shërben si mjet komunikimi ndërmjet njerëzve, nëse jemi folës të së njëjtës gjuhë ne do të arrijmë të kuptohemi më mirë ndërmjet vete si dhe ta kultivojmë, ta flasim e ta shkruajmë në mënyrë sa më të drejtë e të paraparë me rregullat drejtshqiptimore e drejtshkrimoretë gjuhës shqipe.
Meqenëse nxënësit bëjnë gabime në të shkruarit e zanores ë gjithmonë kam pasur dëshirë që të hulumtoj më tutje për këtë temë, sepse më kujtohet, që si nxënës dhe si studentë e kemi pasur mjaft të vështirë përdorimin korrekt të zanores ë në të shkruarit e saj, andaj kam dashur ta paraqes përdorimin e saj nga nxënësit e klasës së VII-të, si dhe përmirësimin, që ata mund ta bëjnë përgjatë aktiviteteve mësimore. Nëpërmjet punimit do të njihemi se a ka mundësi që nxënësit t`i përmirësojnë gabimet e tyre drejtshkrimore si dhe nëse po cilat janë disa nga metodat të cilat mund t`i aplikojnë ata në përmirësimin e tyre. Si pjesëmarrës të këtij hulumtimi do të jenë 200 nxënës të klasës së VII-të nga mësimdhënës të ndryshëm. Studimi u bë në komunën e Podujevës më saktësisht në shkollat fillore të mesme të ulëta të kësaj komune. Shkollat në të cilat u realizua hulumtimi ishin: “Ibrahim Rugova, “Xheladin Rekaliu”, “Shaban Shala” dhe “Naim Frashëri”. Metodologjia e këtij studimi është kuantitativ (sasior), kurse modeli është përshkrues (deskriptiv). Instrument i këtij studimi është pyetësori i formuluar për nxënësit nga shkollat e ndryshme të Komunës së Podujevës. Të dhënat u mblodhën përmes pyetësorëve, të cilat ishin në përputhje me etikën e punës hulumtuese. Pas administrimit të pyetësorëve analiza e të dhënave u bë përmes statistikave nga përgjigjet e nxjerra nga pjesëmarrësit në hulumtim, si rrjedhojë kështu u përshkruan edhe karakteristikat e të dhënave.

Fjalët çelës: përdorim, i drejtë, drejtshkrim, zanorja ë, gjuhë shqipe.

